
Apstrakt: Netacno prikazivanje podataka u racunovodstvenim izvjestajima
predstavlja svjesno ili nesvjesno manipulisanje u racunovodstvenoj evidenciji.
Manipulisanje raéunovodstvenim podacima je postalo praksa kako u malim, tako i u
velikim kompanijama. Da situacija bude jos teza sve se to spretno ,upakuje u
zakonske propise, stvarajuci sliku njihovog postovanja. Jedan od nacina borbe protiv tih
pronevjera i manipulacija jeste razvijanje oblasti forenzickog racunovodstva. U toj
aktivnosti posubnu ulogu ima obrazovanje. Forenzi¢ko racunovodstvo je specificna
oblast koja bi trebala da osposobljava kadrove multidisciplinarnog kapaciteta. U vedini
tranzicionih zemalja, gdje je pojava pronevjera kroz finansijsko izvjeStavanje, vrlo
zastupljena, ovoj oblasti se ne daje potreban znacaj. Tako je i u slucaju BiH.

Kljuéne rijefi: forenzicko racunovodstvo, racunovodstvo, kreativno
ra¢unovodstvo, prevara, manipulacija, revizija, kontrola.

UVOD

Iskustva sa novcem su izdefinisala mnostvo pojmova od kojih se
prisjetimo: kriminal bijelih kragni, pametna krada, krada preko knjiga,
friziranje podataka, kreativno racunovodstvo.... Naslov ovog rada je neka
kombinacija ve¢ poznatih kovanica koje u osnovi imaju kradu tudeg,
pronevjeru, prisvajanje bez nadoknade, otudivanje bez namjere vracanja...

Poznata je stara izreka: ne trazi ploca ispod mrtvih konja. Ona ima
duboko, opsezno i1 snazno znacenje. Nesto slicno, naravno daleko uze, ima
i forenzi¢ko racunovodstvo, kao i forenzicka revizija. Razlog za pisanje na
ovu temu, zato ne lezi u licnom zanimanju za tu oblast, nego potporu
onima koji bi Zeljeli da neSto o tome saznaju, a da se zbog tog saznanja ne

! Vanredni profesor, e- mail: naukabl@gmail.com

bi trebalo da upustaju u aktivnosti slicnog sadrzaja, kao $to su prevare ili
pronevjere kroz papire.

Poznato je da u vrijeme pada materijalne podloge Covjek postaje
slabiji i fizicki 1 duhovno. Nakon izvjesnog vremena moguce je da
duhovno jaca, ali mentalno, psihi¢ki, najéesce pada. Tako je i sa drustvom.
U vrijeme krize mnogim zaposlenim: radnicima, menadZerima, vlasnicima,
»dode preko glave®. Tada mnogi prelaze granice moralnosti, poslovnosti,
kolegijalnosti, pa time i zakonitosti. Pronevjere su sve ceS¢e, razne
malverzacije postaju sastavni dio poslovanja.

One se naravno prikrivaju raznim ,.tapetama“ ili pokrivacima, ali
Cesto tapete izblijede ili se napuce, nabubre, pa tako same pokazu da se tu
nesto krije, da tu neSto nije u redu, da je podloga vrlo slaba. Prikrivacu
narocito ide na ruku to $to se broj propisa, zakona, uputstava, standarda,
izvjestaja, i sli¢no svakim danom povecava, usloznjava i komplikuje.

PREVARE I PRONEVJERE

Netacno prikazivanje podataka u raCunovodstvenim izvjeStajima
predstavlja svjesno ili nesvjesno manipulisanje u ra¢unovodstvenoj
evidenciji. Ono predstavlja fiktivnu, laznu ili nepravilnu obradu podataka,
sa namjerom da se prikrije prava slika o stanju sredstava, izvorima
sredstava ili poslovnom rezultatu. Cesto se to “upakuje” u zakonske
propise, stvarajuci sliku njihovog postovanja. Manipulacijama se prikazuju
drugacije vrijednosti sredstava, troSkova, odliva i stanja pojedinih
kategorija imovine. Sve veci broj sluajeva manipulisanja ra¢unovo-
dstvenim podacima, kao i raznovrsnost tih manipulacija, uzrokovale su
potrebu razvoja posebne grane racunovodstva koja se najcesée javlja pod
imenom: forenzi¢ko racunovodstvo, €iji je zadatak ocjena zakonitog i
stru¢nog evidentiranja i izvjeStavanja.

Negdje, nekad je postojao slucaj jednog uspjesnog menadzera koji
je zavrsio svjetski priznat univerzitet iz podrucja rac¢unovodstva i finansija.
Iza njega je bila uspjesna karijera direktora finansija u nekoliko firmi. Kao
vrlo ambiciozan dobio je menadZerski ugovor za poziciju ¢lana uprave za
finansije, i to u velikoj kompaniji koja je pozicionirana medu top 10 u
zemlji. Zivio je san svakog mladog menadZera, automobil visoke klase,
mobitel, biznis kartica, bonusi i sve ostalo §to ide s tom pozicijom. Njegov
prethodnik na poziciji ¢lana uprave za finansije oti$ao je u penziju. Bio je
to markantan gospodin, uvijek u najboljim odijelima, profinjen i ugladen.
Kad su se upoznali mladi menadzer je pomislio: “Zelio bih biti poput njega,
ali bolji!” Godinu dana rada bilo mu je dovoljno da pohvata sve konce i
ostvari vise nego dobre rezultate. Uprava je imala samo pohvale za njega, a
ni bonus nije bio 1o8. Finansijski izvjestaji bili su vise nego dobri. Bila je to
jedna od malobrojnih korporacija ¢ije su akcije rasle dok je druge firme
recesija uniStavala. No, to je samo tako izgledalo. Novi finansijski
menadzer je dobro cuvao svoju tajnu, svoju pronevjeru, friziranje
finansijskih izvjestaja za koje su znali samo on i direktor ra¢unovodstva, za

koga se nije brinuo, jer bi ovaj sve uradio za par hiljada. Ono §to ga je
brinulo bio je on sam. Pomislio je: “svi to rade, pogotovo sada u vrijeme
recesije 1 dobar rezultat mi je osiguranje za napredovanje u kompaniji. Kad
se jednom nauci§ na luksuz, tesko ga se odre¢i.” To mu je bila utjeha. Ali
ne zadugo. Proslo je nekoliko mjeseci od toga i taman se opustio kad je
iznenada sazvan nadzorni odbor koji je odlu¢io da dovede tim vanjskih
racunovoda za kontrolu finansijskih izvjestaja.

Za gazdu finansija to su bili neki ¢udni tipovi, posebno voda ekipe
kontrolora. A za njega je otkrivanje nepravilnosti u ovom slucaju bio veliki
izazov. Morali su otkriti pronevjeru, jer im je nadzorni odbor dao
odrijesene ruke. Iako su jedna od rijetkih firmi koja se bave forenzickim
racunovodstvom i koja se moze pohvaliti otkrivanjem i1 spre¢avanjem
mnogih pronevjera koje nikad nisu ugledale svjetlo javnosti, ovo je veliko,
veée od bilo cega Sto su do sada radili, radi se o milionima. Zato ih je
nadzorni odbor preduzeca pustao u kancelarije i nocu da vrSe pregled
racunara i dokumentacije. Voda ekipe revizora je odlucio da svoj prvi
intervju obavi bas sa ¢lanom uprave za finansije. Uvijek se vodio onom
starom izrekom da riba smrdi od glave. S obzirom da je ¢itavo svoje radno
iskustvo proveo kao racunovoda, znao je da postavlja prava pitanja i znao
je gdje i sta da trazi. Bio je jedan je od rijetkih sa zavrSenim studijem za
forenzicko racunovodstvo. Pored racunovodstva, revizoru je najdrazi
predmet bila komunikologija, vjerovatno zato jer je dobro ¢itao ljude i u
vedini slucajeva nije grijesio.

Sam pocetak intervjua je bio cudan. Revizoru se ¢inilo da je
rukovodilac finansija vrlo smiren ili mozda dobro skriva svoju nervozu?
Znao je da pred sobom ima svjetski skolovanog c¢ovjeka koji je mozda
slusao komunikologiju kao i on. No, ipak je vjerovao u sebe. Poceo je sa
klasiénim pitanjima o racunovodstvenim politikama i finansijskim
izvjestajima. Citavo vrijeme pomno je pratio pokrete finasijskog $efa.
Jedan mu je narodito zaokupio paznju. Covjek koji to ne zna ne bi ni
primijetio, ali je istrenirano oko revizora uocCilo kada je Sef finansija
neprimjetno promijenio poloZzaj tijela i na sekundu podigao obrvu. Bilo je
to kod pitanja oko priznavanja prihoda. Izgledalo je da on tada laZze...

A, Cesto se mislili da je rac¢unovodstvo dosadno?!?

Ova prica je samo jedan od mogudih scenarija prevare i pronevjere
u racunovodstvu.” No, kako takve scenarije sprijeciti? U danasnje vrijeme
teSko. Moguce je jedino da se brze otkrivaju i sankcioniSu, pa da na taj
nacin djeluju upozoravaju¢e na potencijalne ucinioce prevara. U tome
svakako svoju posebnu ulogu imaju forenzicke racunovode, odnosno

2 Od najpoznatijih  raunovodstvenih skandala koji su uzrokovani
ra¢unovodstvenim trikovima i "kreacijama", najpoznatiji su: 1986. u SAD, “Helmsley
Enterprises” Inc., 1990. u Velikoj Britaniji, “Polly Peck”,1992. u Velikoj Britaniji,
“Maxwell Communications”, 2002. u SAD, “Enron”, 2003. u Italiji, “Parmalat SPA”,
2009. u SAD, “Bernard L. Mardoff Investment Securities LLC”, 2009. u Indiji,
“Satyam Computer Services”.

forenzi¢ko racunovodstvo. Forenzi¢ke racunovode u danasnje vrijeme
otkrivaju pronevjere kroz kontrolisanje poslovne dokumentacije,
kontrolisanje racunara i elektronske poste, obavljanje intervjua sa
zaposlenima, pa Cak i putem aktivnosti kao Sto su pregledi kancelarija
no¢u. Oni mogu biti i sudski vjestaci iz navedenog podrucja. U vrijeme
recesije (kao u danasnje doba), forenzi¢ko racunovodstvo je profesija koja
cvjeta. Naime, u doba pada ekonomije ljudi prelaze granice koje u
normalnim uslovima ne bi presli i tada aktivnosti pronevjere Cesto izlaze na
svjetlo dana. Medu uzrocima ovakvog ponasanja najcesce se navode:

e pad moralnih vrijednosti i kriterija, koji su imanentni kriznim
periodima,

e nastojanja menadzera da postiZu visoko postavljene ciljeve i u
periodu krize,

e gubljenje osjecaja sigurnosti za zaposlene, kako finansijski
tako 1 za samo zaposlenje,

e laksi ulazak u vece rizike na trziStima hartija od vrijednosti u
zelji za ve¢im povratom.

Da bi se sprijecile prevare i pronevijere, ili bar smanjile mogucénosti
za njihovu pojavu, firme treba da vode mnostvo aktivnosti u tom pravcu.
Prva aktivnost se sastoji u jasnoj poruci menadZzmenta preduzeca da se
ovakve pojave ne mogu nikom tolerisati. Druga se odnosi na procjenu
rizika od ovakvih pojava. Moraju se kontrolisati svi poslovni procesi da bi
se uocile najslabije tacke. Zatim, se zahtjeva precizna i odlu¢na imple-
mentacija rigorozno postavljenih pravila kontrole. Treba vjerovati svima,
ali isto tako treba sve kontrolisati. Na kraju je potrebno da se
blagovremeno preduzimaju odlu¢ne akcije po svakoj uocenoj pojavi
prevareili pronevjere.

U praksi se odomacio izraz privredni kriminal, iako se prevare i
krade preko papira, odnosno dokumenata, izvjeStaja, iskaza i prikaza,
mogu, a vrlo Cesto se i odnose na pronevjere u vanprivrednim djela-
tnostima. Ova pojava je najces¢e posljedica nevjerodostojnog
racunovodstvenog izvjeStavanja, neadekvatno postavljene organizacije
preduzeca, kao i neodgovarajuceg sistema unutras$nje kontrole i nadzora.
Racunovodstveni i finansijski izvjeStaji i iskazi su najéeS¢e proizvod-
kreativnog, odnosno manipulativnog racunovodstva. Kreacije se koriste
kroz mastovitu upotreba racunovodstva, legalne moguénosti izbora
fleksibilnih ra¢unovodstvenih metoda, postupaka i1 procjena, zloupotrebu
racunovodstvenih procjena, metoda i tehnika, sa ciljem S§to boljeg
prikazivanja finansijskog stanja i uspjeha, da bi se postiglo ciljano
prikazivanje rezultata. Da bi se sprijecile, ili bar smanjile nedozvoljene
radnje, najbitnija stvar je poslovna kultura. Naravno, ovdje se moramo
vezivati za poslovni odnos, pa ¢ak i moralnu komponentu radnika kao
liénosti, ¢ime se sasvim opravdano dovodimo u izvjesnu kontradiktornost:
moral 1 poslovni uspjeh. Ipak, profesionalno upravljanje, kvalitetno

izgraden sistem internekontrole i revizije, adekvatna organizacija rada,
jasni dugoroc¢ni poslovni ciljevi i razraden sistem motivacije, pojedinacne i
kolektivne, sigurno bi doprinio smanjenju prevara.

Pojava da se prevare uglavnom deSavaju tamo gdje su kontrole
slabe, odnosno gdje se ne primjenjuju ili ne postoje, jasno upucuje na
zaklju¢ak da smo svi skloni nekom obliku prevara. Prema nekim
teoretiCarima® posmatrano sa strane forenzickih racunovoda prevare
mozemo grupisati u tri glavne grupe:

e korupcija,

e otudivanje imovine i

e laziranje finansijskih izvjeStaja.

Prevare je vrlo teSko identifikovati.

Forenzicko racunovodstvo nije u stanju da otkrije sve prevare i
pronevjere, ali moze da doprinese mogucnosti da ¢e one tokom vremena
biti rasvijetljene.

U svakom preispitivanju, istrazi, rasvjetljavanju, najbitnija stvar je
poznavanje motiva za prevaru, na osnovu koga se moze zakljuciti na kom
mjestu, preko kojih racuna ili transakcija je djelo ucinjeno. Tako se
najlakSe dolazi do odgovora na jedno od najtezih pitanja u forenzickom
racunovodstvu: gdje traziti? Ako se pode od motiva, prelazak na tzv.
“dubinsko” istrazivanje dogadaja, koji dovode do pojave sumnje da se
nesto pogresno radi ili da je prevara moguca, nije tezak, ali je za to
potrebna primjena znanja izrazlicitih disciplina, kao Sto su: racunovodstvo,
ekonomija, revizija, statistika, istrazivacke vjeStine, informaticke
tehnologije, metode posmatranja li¢nosti i sli¢no. Forenzi¢ke racunovode
bi trebalo da budu osposobljeni da posmatraju “iza brojeva”. Ova profesija
sluzi otkrivanju istine u sporovima, pa se forenzicari ¢esto javljaju u ulozi
svjedoka, eksperata, vjeStaka, analitiara i slicno.

Forenzicko racunovodstvo sve viSe dobija na znacaju sa porastom
broja prevara, korupcije, podmicivanja i laZnog prikazivanja stanja
imovine i uspjeha preduzeca.

Glavni zadaci forenzickog raCunovode su: analiza, interpretacija,
sumiranje i prezentovanje medusobno povezanih poslovno-finansijskih
stavki, tako da budu razumljive i na odgovarajuéi nacin potkrijepljene.

Postoji mnoStvo nacina za otkrivanje prevara. Prema nekim
analizama® prevare su otkrivane, od Sega se najve¢i broj otkriva dojavama
zaposlenih ili slu¢ajno, a znacajan broj internom i eksternom revizijom i
internom kontrolom.

U svom radu forenzicke racunovode koriste razli¢ite procedure da
bi utvrdili podrucje pocinjenih prevara. NajcesCe se pominju: analiticke

3 Kulina, D. (2011): Forenzicka revizija, Finrar, br. 07/2011. Banja Luka.

* Belak, V. (2011): Poslovna forenzika i forenzicno racunovodstvo-borba protiv
prijevare, Belak Excellens, Zagreb.

procedure, (preliminarne analiticke procedure, nezavisne analiticke
procedure, konacne analiticke procedure), zatim horizontalne vertikalne
analize, uporedivanje stavki, analiza odnosa, poredenja odredenih
kategorija. Koriste se i razli¢ite tehnike: Benfordov zakon pozajmljen iz
matematike, teorija relativne veliine faktora, zatim, kompjuterski
podrzane tehnike revizije koje predstavljaju praktiénu primjenu
informacionih tehnologija u poslovima revizije, tehnike pretrazivanja
podataka, racio analize i sl.

Forenzicko racunovodstvo predstavlja disciplinu koja spaja
racunovodstvo, reviziju i zakon. Zakon odrazava sposobnost drzave da
uspostavi, upravlja i razvija drustveni, ekonomski i politicki poredak.
Forenzicko racunovodstvo, kao posebna grana racunovodstva, bavi se
kontrolom zakonskog i stru¢nog evidentiranja.

FORENZICKO RACUNOVODSTVO I FORENZICKI
RACUNOVODA

Oblast koja se bavi ispitivanjem finansijskih prevara i malverzacija
naziva se forenzicko racunovodstvo. U racunovodstvenoj literaturi ne
postoji jedinstvena definicija forenzic¢kog racunovodstva. Od brojnih
definicija koje se mogu nadéi u literaturi, najprihvatljivija je, prema ACFE
(Association of Certified Fraud Examiners) — Asocijaciji ispitivaca
kriminalnih radnji i prevara, definicija forenzickog raunovodstva, kao
kori§¢enja vjestina u potencijalnim ili stvarnim gradanskim ili kriviénim
sporovima, ukljucujuéi i opsteprihvacene racunovodstvene i revizorske;
utvrdujuci gubitke profita, prihoda, imovine ili Stete, procjene internih
kontrola, prevare i sve drugo $to dovodi do uklju¢ivanja racunovodstvenih
znanja u pravni sistem.

Koncept forenzickog racunovodstva je temeljan, kompleksan,
koncept u kojem racunovoda, u svom profesionalnom nezavisnom
prosudivanju, formira prezentaciju na tako visokom nivou pouzdanosti, da
je ona podobna kao dokaz u zakonski vodenom postupku.

Da bi obavili trazene zadatke, neophodno je da forenzicke
racunovode posjeduju znanja iz raCunovodstva i revizije, sposobnost
verbalne 1 pisane komunikacije, uocCavanja detalja i koriScenja
informaciono-komunikacionih tehnologija. Forenzi¢ko ratunovodstvo se
ponekad naziva istraznim racunovodstvom i predstavlja oblast koja, pored
racunovodstvenih znanja, zahtijeva i koriS¢enje informacionih tehnologija.
SloZena struktura znanja forenzickog raCunovode, pored prethodno
navedenih znanja, najviSe se oslanja na zakone i propise. U svom radu
forenzicki racunovoda mora imati dovoljno Siroko poslovno-organizaciono
znanje i iskustvo, mora biti stru¢no i moralno pouzdan, tako da je njegovo
profesionalno misljenje o poslovanju i s njim povezanim prevarama ili
drugim nedozvoljenim radnjama dovoljno uvjerljivo. Klju¢na osobina koju
forenzicki raCunovoda treba da posjeduje jeste objektivnost. Forenzicki
racunovoda je kreator nezavisnih i objektivnih informacija o privrednoj

istini. Zadaci forenzickog racunovode su da analizira, interpretira i
prezentuje medusobno povezane poslovno-finansijske pozicije, tako da one
budu razumljive i na odgovarajuci nacin potkrijepljene. Procjenjuje se da
¢e u narednim godinama, u razvijenim trziSnim privredama, forenzicki
racunovoda biti jedno od 20 najtraZenijih zanimanja.

Najveéa uloga ove profesije mogla bi da bude u odvrac¢anju od
finansijskih prevara, odnosno preventivnom djelovanju preko stvaranja
okruzenja u kome se ljudi odvracaju da pocine prevaru, iako je to moguce
uciniti. Odvra¢anje od finansijskih prevara se obi¢no postize kroz
aktivnosti u vezi sa internim kontrolama i eti¢kim programima koji
stimuliSu zaposlene da prijave potencijalne zloupotrebe. Takve akcije
povecavaju vjerovatnoéu da ¢e Cin prevare biti otkriven i prijavljen.
Odvracanje od finansijskih prevara se moze posti¢i koriS¢enjem raznih
alata monitoringa, a funkcioniSe kada je percepcija detekcije prisutna i
potencijalni pocinioci znaju da ¢e sigurno biti kaznjeni ako budu uhvaéeni.
Otkrivanje finansijskih prevara se moZe posti¢i koriS¢enjem dobro
dizajniranih internih kontrola, nadzorom i pracenjem, kao i aktivnim
trazenjem dokaza potencijalne prevare.

Brojne finansijske prevare iz proslosti, a i na pocetku ovog vijeka
ugrozile su povjerenje velikog broja korisnika finansijskih informacija u
finansijskim izvjeStajima. Sistem finansijskog izvjeStavanja i racuno-
vodstveno-revizorska profesija su ¢esto optuzivani za nastanak prevara i
gubljenje povjerenja u pouzdanost finansijskih informacija od strane
brojnih korisnika i donosilaca ekonomskih odluka. U raCunovodstvu su se
uvijek dogadale prevare iza kojih su nastajali finansijski kolapsi, a u
posljednje vrijeme i u ve¢em obimu i sa tezim posledicama.Velike prevare
koje su potresale finansijski sistem velikih ekonomija, pa i medunarodni
sistem, deSavale su se upravo posljednjih decenija.

Generalno gledano prevara se sastoji od Cetiri elementa:

» pogresno tumacenje materijalne prirode,

» namjerno zanemarivanje istine,

> uvjerenost - osoba koja dobija tumacenje se razumno i
opravdano oslanja na njega i

» finansijska Steta.

Kada se analizira psihologija i li¢nost osobe koja nacini prevaru
treba imati u vidu najmanje dva faktora: bioloske osobine pojedinca kao
licnosti 1 njegove socijalne karakteristike (njegovo ponasanje u odnosima
sa drugim ljudima).

U otkrivanju prevara iskustva su pokazala da se firme previse
oslanjaju na eksternu reviziju kao kontrolni mehanizam. Eksterne revizije
su od izuzetne vaznosti i mogu imati snazan preventivni efekat na
suzbijanje finansijskih prevara, ali nisu uvijek efikasan nacin otkrivanja
prevara. Ovdje se potreba za profesijom finansijskog racunovode posebno

izrazava. Otkrivanjem finansijskih prevara i malverzacija treba da se bave
forenzicke racunovode, koje imaju vjestine iz viSe oblasti (finansijsko
racunovodstvo, poresko i poslovno pravo, kriminologija, psihologija, itd.) i
u stanju su da primjene svoje vjeStine i sposobnosti iz jedne oblasti dok
rade u drugim.

Pracenje i analiziranje nastalih zloupotreba i informacija koje se
vezuju za njih ima veliku ulogu u oktrivanju novih. Prema istraZivanju
ACFE’ koje obuhvata podatke za slu¢ajeve 1388 prevara, zakljuduje se da:

« najveCe Stete svojim organizacijama uglavnom prouzrokuju
zaposleni na visokim funkcijama,

« prevare koje su pocinili vlasnici ili rukovodioci nanesu tri puta
vecu Stetu organizacijama nego prevare pocinjene od strane
obi¢nih menadzera, i viSe od devet puta u odnosu na prevare
koje nacine obi¢ni zaposleni,

« da bi se otkrile prevare koje pocine rukovodioci ili vlasnici
potrebno je mnogo vise vremena,

% vise od 77% finansijskih prevara su pocinili pojedinci u
jednom od Sest odjeljenja (racunovodstvo, operacije, prodaja,
izvr$ni menadZzment, korisnicki servis, i odjeljenje nabavki),

« viSe od 87% pocinioca prevara nikada ranije nije optuzeno ili

osudeno za krivi¢no djelo u oblasti bilo kakve prevare.

Najbolja potvrda stare izreke da se novac i ljubav ne mogu sakriti
potvrduje se u slucajevima prevara i malverzacija. Po¢inioci prevara ¢esto
sami pokazuju da su se upustili u nedozvoljene radnje. Najcesci znaci koji
ukazuju na moguée prevare jesu zivot iznad svojih moguénosti, kao i
specificno dozivljavanje finansijskih tesko¢a na nacin koji ukazuje da se sa
takvim licnostima nesto neobi¢no deSava.

Male organizacije su najéesée zrtve finansijskih prevara. Nasuprot
veéim organizacijama, malim organizacijama obi¢no nedostaju kontrolne
aktivnosti koje suzbijaju i sprecavaju finansijske prevare, te je prostor
zafinansijske prevare i malverzacije veci.

Primje¢eno je da se najviSe prevara nalazi medu bankarskim i
finansijskim uslugama, vladom i javnom administracijom i u proizvodnom
sektoru. Takode je prema ovom istrazivanju zaklju¢eno da se gotovo
polovina organizacija koje su Zrtve prevare nikad ne oporave od gubitaka
prouzrokovanih prevarom.

Rezultati istrazivanja ACFE pokazuju da je najcesci vid otkrivanja
prevare u SAD na osnovu dojava, zatim preispitivanjem od strane
rukovodstva (kontrolom menadZzmenta), internom revizijom, a zatim,
slucajno. Takode, bitno je naglasiti da uglavnom prevaru prijavljuju
zaposleni iz organizacije koja je zrtva.

> Association of Certified Fraud Examiners (2012), http://www.acfe.com/

Finansijske prevare i malverzacije su globalni problem. Dva
kontradiktorna procesa, globalizacija, sa jedne i balkanizacija zemalja, sa
druge strane, djeluju u tom pravcu. Vjerovatno su i ti procesi sami po sebi
podudarni u djelovanju. Zbog toga je i oteZzano otkrivanje prevara naro€ito
u medunarodnim finansijskim tokovima. Veliki se brane snagom, a mali
mnosStvom propisa i neuredenom pravnom drzavom sa velikim politi¢kim
uticajem vladajucih krugova podrzanih mo¢nim medunarodnim faktorima i
kompanijama. Posljedice su zastragujuce.’

lako se istrazivanja vezana za finansijske prevare i malverzacije
neznatno razlikuju od regiona do regiona, veéina trendova u Semama
prevare, karakteristikama pocinioca, i kontrolnim instrumentima za borbu
protiv prevara su slicni bez obzira gdje se prevara desila. Najvece
malverzacije u Bosni i Hercegovini, kao i u ve¢ini zemalja u tranziciji
vezane su za proces poznat pod nazivom privatizacija drzavnog kapitala.
Ne postoje struéno argumentovani podaci o ovoj pojavi, ali se mozZe
zakljuciti da se radi o velikim iznosima prevara putem kreiranja podataka o
visini drzavnog kapitala koji se prodavao, kao i smisljeno formulisanim
metodama privatizacije i podaje koji su legalizovani zakonima i drugim
propisima, tako da je prosto nemoguce utvditi ni osnov ni nacin, ni iznos
malverzacije. Prevare i malverzacije kroz proces privatizacije drzavnog
kapitala su vrlo izrazene u svim tranzicionim ekonomijama. One su toliko
jasne da se neutralnom posmatracu tih zbivanja namece zakljucak da su,
pored ostalog, bile i sam cilj razbijanja socijalistickog korpusa. Primjecuje
se da su navecée prevare bile ucinjene u finansijskom sektoru, prije svega
preko privatizacije kapitala u bankama, a zatim u preradivackoj industriji.
Rezultat takvih procesa jesu dvije najizrazajnije ¢injenice:

e u svim tranzicionim zemljama nakon privatizacije bankarski
sektor je u vlasniStvu stranog kapitala koji je zadrzao djelatnost
koriste¢i visoke kamatne stope na kredite (pravdajuci to visokim
rizikom zbog politickih ili nacionalnih tenzija koje i1 sami
podrzavaju), kao nacin sticanja visokih profita za vlasnike
kapitala,

e najveci dio privatizovanih industrijskih firmi je smisljeno nakon
preuzimanja vlasnistva (najcesée od strane formalno stranog lica a
u stvari od domaceg tajkuna), doveden u stecaj, nakon Cega je
imovina ostala vlasniku, a radnici su dobili otkaz.

Takode se velike prevare i malverzacije deSavaju u sistemu javnih
nabavki, najéeS¢e u gradevinarstvu i nabavci ljekova, kao i usluznim
djelatnostima. Nezvani¢no su pojedini ljekovi po pet puta skuplji ako se
prodaju fondovima zdravstva u BiH (od istog dobavlja¢a) nego $to se
placaju u Srbiji.

 ACFE istrazivanja pokazuju da tipi¢na organizacija gubi 5% svog godisnjeg
prihoda na finansijske prevare i malverzacije.

U ovim slu¢ajevima bi forenzicko rac¢unovodstvo moglo da utvrdi
visinu prevara i malverzacija, ali to ne bi imalo smisla, jer ne postoji
moguénost nadoknade izgubljenog niti potreba za preventivnim
djelovanjem. Proces privatizacije se vjerovatno nece vise nikada desavati, a
ako 1 dode do slicnog procesa, lekcije koje su naucene poslednjih decenija
viSe nece biti korisne. Pronevjere i prevare su najcesce vezane za vladine
institucije pa ne postoji volja ni moguénost vodenja istraga ili
procesuiranja slucajeva jer je po onoj staroj: “kadija te tuzi, kadija ti sudi”.

Izucavanje oblasti forenzickog racunovodstva je razliito. U
poslovnim $kolama SAD forenzic¢ko ra¢unovodstvo postoji kao predmet na
osnovnim studijama, a na mnogima je i obavezno. Takode, postoje brojne
akademske institucije i interesne organizacije koje pruzaju obrazovanje u
oblastima forenzi¢kog raCunovodstva i ulazu ogromna sredstva suocavajuci
se sa pitanjima vezanim za prirodu, obim i format nastavnog plana i
programa koji treba uvesti na fakultetskom obrazovanju poslovnih skola.
Obuku iz ovih oblasti finansiraju drzave, kompanije, revizorske kuce i
neprofitne organizacije. U Hrvatskoj, na Univerzitetu u Splitu, postoji
Univerzitetsko odjeljenje za forenzicke nauke u okviru koga studenti,
pored ostalog, mogu odabreti smjer Finansijsko-ra¢unovodstvena forenzika
sa predmetima pod nazivima ,,Forenzicko racunovodstvo I’ i ,,Forenzic¢ko
racunovodstvo II”.

U Srbiji forenzicko racunovodstvo je nedovoljno poznato kao
pojam i jo§ uvek se vezuje iskljuCivo za reviziju. Ne postoji veéi broj
profesionalnih tijela koja se bave edukacijom iz ove oblasti. Akademska
dostignuéa u ovoj oblasti su neznatna. Prepoznatljiv je Fakultet
organizacionih nauka, koji u okviru nastavnog programa na master
studijama Cyber forenzika ima uvrsSten predmet pod nazivom ,,Forenzi¢ko
racunovodstvo”. Savez racunovoda i revizora Srbije vrSi profesionalnu
edukaciju i izdaje razli¢ite publikacije iz ove oblasti.

Sto se ti¢e profesije forenzitkog ratunovodstva u Bosni i
Hercegovini, pozicija raCunovoda je nezahvalna, prvenstveno zbog uslova,
okruzenja i paznje koja se ovoj profesiji poklanja. Nesto vecu ulogu u tome
pokusava da igra Savez revizora i racunovoda Republike Srpske, kao i
neka druga udruZenja, ali se ona uglavnom svodi na teorijsko komercijalnu
svrhu, pa samim tim ne daje potrebne rezultate. Njihovo djelovanje je
prepoznatljivo prije svega kroz teoretisanje putem Casopisa i seminara koji
se izdaju i organizuju iskljucivo u cilju zarade za vlasnike i organizatore.
Najznacajniji dogadaj je tzv. kongres koji se uz pecenog vola odrzava
jednom godis$nje u Banji Vrudici, ili seminar koji “Revikon” organizuje u
Dubrovniku. Pored toga opsti uslovi su nepovoljni i ne postoji dovoljan
nivo svijesti o potrebi 1 znafaju zanimanja ra¢unovode, a kamoli
forenzickog racunovode. Racunovodstvena legislativa je nedovoljno
uredena’, a ne postoji ni navika cjeloZivotnog u&enja. U uslovima visokog

7 Prema postojeéim rjeSenjima pomijeane su nadleznosti vlasti i profesionalnih
udruzenja tako da su neke javne funkcije date u nadleznost privatnim udruzenjima.

nivoa kriminala i korupcije, kakva je BiH®, gdje najve¢i uticaj imaju
politicki lideri i opcije vladajucih struktura, bilo koji propis, pa makar i
najdetaljniji, nema velike Sanse za primjenu. Zbog toga ne postoji ni
motivaciju za sticanje zvanja iz neke profesije, posebno iz profesija koje su
najceS¢e vezane za sudske sporove, kao Sto je profesija forenzickog
racunovode. Ako se tome doda cinjenica da je vrlo malo prakti¢no
vrednovan rad racunovoda u svakodnevnom djelovanju pa i u drustvenoj
valorizaciji, onda je savim jasno da su Sanse za razvoj ove profesije u BiH,
minimalne. Kada govorimo o forenzickom racunovodstvu potrebno je
naglasiti i to da racunovodstvena praksa ne poznaje zvanje, “forenzicki
racunovoda”. Izvjesnu nadu kao naznaku da bi stanje trebalo da se mijenja
daje Cinjenica da na Ekonomskom fakultetu u Banjaluci postoji predmet
“Forenzicko raCunovodstvo”, istina kao izborni, a ne obavezni.

Ovakvi nedostaci u obrazovanju i praksi ostavljaju veliki prostor i
moguénost za potencijalne pocinioce finansijskih prevara i malverzacija.

Obicnom covjeku ostaju zagonetna pitanja: da 1i je moguce da
postoji toliko prevara, ko je odgovoran za njih, a ko za njihovo otkrivanje i
istragu, da li je to pitanje sistema, stava, agresivne interne politike,
poostrenih regulativa ili sve zajedno, koji je najbolji sistem za njihovu
prevenciju, itd. Mnogo je viSe pitanja nego odgovora. lako je forenzicka
racunovodstvena istraga postala vazna velikim organizacijama i javnosti,
jos uvijek ostaje mnogo toga da se nauci o ovoj relativno novoj disciplini.

SPRECAVANJE PREVARA U BIJELIM PAPIRIMA

Prevare su danas postale imidZ uspjesnosti, bilo da je u pitanju
prevara poslovnog partnera, drzave ili drustva. Svaka firma i institucija je
sa tim suocena, nezavisno od veliine, lokacije ili oblasti. U sprecavanju,
suzbijanju i otkrivanju prevara preko bijelih papira veliku ulogu mogu da
imaju forenzic¢ke ra¢unovode.

Forenzicko racunovodstvo i profesionalni forenzicki racunovoda
popunjavaju prazninu izmedu ra¢unovoda, revizora, inspektora i drugih
predstavnika vlasti, kojima nedostaju posebna znanja i veStine za
sprecavanje, otkrivanje i dokazivanje kaznenih i drugih nedozvoljenih
radnji na podru¢ju uspostavljanja, djelovanja i gasenja preduzeca.

U svijetu je forenzicko racunovodstvo jedno od najplacenijih i
najtraZenijih usluga u biznisu, a u nauci oblast puna izazova.

Forenzicko raCunovodstvo ne moze spreCavati prevare, ali moze
svojim djelovanjem suzavati moguénosti za njihovu pojavu. Danasnji
pristup spreavanja prevara revizijom, odnosno aktivnostima nakon
ucinjenog djela, sigurno doprinosi njihovom suzbijanju, ali nikako i
sprecavanju. Posebno, eksterna revizija nije jedini nacin otkrivanja prevara.

¥ Prema izvjestajima Svjetske banke u BiH godisnje se na korupciju utrosi 3-5%
BDP.

Ona moze da ima vaznu preventivnu ulogu na potencijalnu prevaru, ali su
njene moguénosti ogranicene. Sli¢na situacija je i sa internim kontrolama.
Unapredenje sistema internih kontrola je od koristi, ali interne kontrole
same po sebi nisu dovoljne da u potpunosti sprijece finansijske prevare i
malverzacije. lako je vazno da organizacije imaju strateSki isplaniranu
borbu protiv prevara putem sistema internih kontrola, to nece uvijek otkriti
finansijsku prevaru u nastanku. Najbolji nadin prevencije prevara preko
papira je obrazovanje. Potrebno je razraditi programe obrazovanja
studenata kroz Skolovanje i obrazovanja zaposlenih kroz svakodnevno
djelovanje. Osnovni nacin sprecavanja prevara u firmama je obrazovanje
zaposlenih radnika u njima. Nekada, u socijalizmu je bio poznat izraz
“opStenarodna odbrana i zastita”.MoZda bi neSto sli¢no valjalo razradivati i
u ovoj oblasti. Zaposleni radnici su najbolji detektori finansijskih prevara.
Oni bi trebalo da budu obuceni da prepoznaju Sta predstavlja prevaru,
kakve su njene posljedice po preduzeée i samo drustvo, kako i kome da
prijave svaku sumnjivu aktivnost i naravno Sta ¢e oni sami imati od toga.

ZAKLJUCAK

S obzirom na posljedice koje finansijske prevare i malverzacije
nose sa sobom, pouceni iskustvom iz nedavnih finansijskih skandala u
svijetu, pa i kod nas, moZemo zakljuciti da je od izuzetnog znacaja raditi na
razvijanju forenzi¢kog racunovodstva, kako u obrazovanju, tako i u praksi.
lako taj proces nije jednostavan, a ni jeftin, koristi koje donosi su
neprocjenjive, kako za poslovne subjekte, tako i za drustvo u cjelini.

Pridavanjem znacaja forenzickom racunovodstvu u okviru
racunovodstvene profesije u vremenu ekonomske i privredne globalizacije,
trebalo bi da se smanje prevare i druge vrste destrukcije koje veoma
negativno djeluju na privredne tokove, kao 1 na druge svere zivljenja.

U razvoju i uvodenju forenzickog racunovodstva najvazniju ulogu
svakako imaju kadrovski ljudski resursi. To podrazumijeva da bi zaposleni
morali prvenstveno biti obrazovani sa iskustvom i da stalno rade na
sopstvenom usavrsavanju koje svakako nije samo iz oblasti ekonomije ili
racunovodstva. To bi morali biti ljudi sa visokim znanjem iz oblasti prava,
ekonomije, psihologije... Naravno, zaposleni u forenzi¢kom ra¢unovodstvu
moraju imati visoke moralne i profesionalne kvalitete, te tehnicke uslove
da bi mogli svoja znanja na Sto efikasniji 1 brzi na¢in upotrijebiti.

S obzirom da su tranzicione zemlje podloZzne svim vrstama
manipulacija i prevara, ne umanjujuci potrebe forenzi¢kog ra¢unovodstva u
razvijenim privredama, ono je svakako u tranzicionim privredama mnogo
vaznije. Posljedice tranzicije, prije svega nacin privatizacije drzavnog
kapitala i sadaSnje stanje privrede u Bosni 1 Hercegovini, zahtijevaju da se
ova racunovodstvena disciplina §to prije uvede u zakonske propise i
naravno da se $to hitnije primjenjuje kako na izvjestaje tekuéeg poslovanja
tako i na prethodne godine.

U BiH, pa i u zemljama regiona, se malo ko bavi forenzi¢kim
racunovodstvom. Ako se Zeli napredak u ovoj oblasti valjalo bi uciniti vise
aktivnosti na razvijanju forenzickog racunovodstva, kako u obrazovanju,
tako i u praksi. Cesto se, forenzi¢ko radunovodstvo, ¢ak i u akademskim
krugovima, poistovjecuje i smatra revizijom, a forenzicke racunovode sa
revizorima, iako ove dvije discipline imaju razli¢ite motive.

FRAUDS IN WHITE BOOKS (Theft and fraud through papers)
Simeun D. Vilendeci¢ PhD professor, Jovo S. Vilendeci¢ dipl. ecc

Abstract: Incorrect presentation of data in accounting reports represents
conscious or unconscious manipulation in accounting records. Manipulation with
accounting data has become a practice in small, as well as big companies. To make
matters more difficult, it is skilfully ,,packed” into legal regulations, creating an image
of law-abiding company. One of ways to combat those frauds and manipulations is
development of forensic accounting. In that activity, education has a special role.
Forensic accounting is specific area that should equip personnel with multidiscilinary
capacities. In most of transition countries, where fraud in financial reporting is highly
present, proper significance is not granted to this area. Such is the case in BH also.

Key words: forensic accounting,accounting,creative accounting, fraud,
manipulation, audit , control

